
КОМИ РЕСПУБЛИКАЛÖН ОЛАНПАС
"2008 – 2012 вояс вылö "Коми Республикаын уна патераа керкаяс капитальнöя дзоньталöмын отсöг" торъя мога республиканскöй уджтас йылысь

Примитöма Коми Республикаса

Государственнöй Сöветöн                                             2008 вося апрель 24 лунö
1 статья. Вынсьöдны 2008 – 2012 вояс вылö "Коми Республикаын уна патераа керкаяс капитальнöя дзоньталöмын отсöг" торъя мога республиканскöй уджтас (водзö – Уджтас) содтöд серти.
2 статья. Коми Республикаса Правительстволы:

лöсялана финансöвöй во вылö Коми Республикаса республиканскöй бюджет артмöдігöн артыштны Уджтас олöмö пöртöм вылö сьöм;

лöсьöдны да вынсьöдны урчитöм пöрадок серти уна патераа керкаяс капитальнöя дзоньталöм  кузя региональнöй адреснöй уджтасъяс.

3 статья. Вöзйыны Коми Республикалöн кар кытшса муниципальнöй юкöнъяслöн да муниципальнöй районъяслöн меставывса асвеськöдлан органъяслы:

быд во лöсьöдны, вынсьöдны да могмöдны сьöмöн Уджтаслысь положениеяс тöд вылö босьтöмöн уна патераа керкаяс капитальнöя дзоньталöм кузя муниципальнöй адреснöй уджтасъяс;

кыскыны сьöм бюджетысь öтдор источникъясысь, сы лыдын уна патераа керкаясын жыр кутысьяслысь сьöм (сы мында, мыйта индöма федеральнöй законодательствоöн), уна патераа керкаяс капитальнöя дзоньталöм вылö индöм мероприятиеяс сьöмöн могмöдöм вылö.

4 статья. Тайö Оланпасыс вынсялö сійöс официальнöя йöзöдан лунсянь.

Коми Республикаса Правительстволы примитны тайö Оланпассö олöмö пöртöмсö могмöдысь правовöй актъяс.

Коми Республикаса Юралысь                                                   В.А. Торлопов

Сыктывкар

2008 вося май 4 лун

36-РЗ №

"2008 – 2012 вояс вылö
"Коми Республикаын уна патераа 

керкаяс капитальнöя дзоньталöмын

 отсöг" торъя мога республиканскöй

 уджтас йылысь" Коми Республикаса 

Оланпас дорö
СОДТÖД

2008 – 2012 вояс вылö "Коми Республикаын уна патераа керкаяс капитальнöя дзоньталöмын отсöг" 
ТОРЪЯ МОГА РЕСПУБЛИКАНСКÖЙ УДЖТАС

2008 – 2012 вояс вылö "Коми Республикаын уна патераа керкаяс капитальнöя дзоньталöмын отсöг" торъя мога 

республиканскöй уджтаслöн

ПАСПОРТ

	Уджтас ним
	–
	2008 – 2012 вояс вылö "Коми Республикаын уна патераа керкаяс капитальнöя дзоньталöмын отсöг" торъя мога республиканскöй уджтас (водзö – Уджтас)

	Уджтас лöсьöдöм вылö подув
	–
	Россия Федерацияса Федеральнöй Собраниелы Россия Федерацияса Президентлöн 2007 во апрель 26 лунся Послание;
"Оланін да коммунальнöй овмöс реформируйтöмлы отсалан фонд йылысь" Федеральнöй оланпас;

Коми Республикаса Правительстволöн 2007 во декабр 27 лунся 495-р №-а тшöктöм

	Уджтас закажитысь
	–
	Коми Республикаса архитектура, стрöитчöм да коммунальнöй овмöс министерство

	Уджтас медшöр лöсьöдысь
	–
	Коми Республикаса архитектура, стрöитчöм да коммунальнöй овмöс министерство

	Уджтаслöн медшöр мог
	–
	муниципальнöй районъясын (кар кытшъясын) уна патераа керкаяс капитальнöя дзоньталöмын отсöг сэні олысь гражданалы безопаснöй да бур олан условиеяс лöсьöдöм могысь

	Уджтаслöн могъяс
	–
	муниципальнöй районъясса (кар кытшъясса) муниципальнöй юкöнъяслы уна патераа керкаяс капитальнöя дзоньталöмын государственнöй отсöг сетöм;

уна патераа керкаяс капитальнöя дзоньталöм вылö оланін да коммунальнöй овмöс да бюджетысь öтдор источникъяс реформируйтöмлы отсалан фондысь сьöм кыскöм

	Уджтас олöмö пöртысьяс
	–
	Коми Республикаса Правительство, а сідзжö сыöн уполномочитöм Коми Республикаса министерствояс да олöмö пöртысь власьт мукöд орган;

меставывса асвеськöдлан органъяс (сёрнитчöмöн), а сідзжö урчитöм пöрадок серти кыскöм мукöд орган да организация

	Уджтас финансируйтан мында да источникъяс
	–
	Уджтас олöмö пöртöм вылö Коми Республикаса республиканскöй бюджет тшöт весьтö ставнас колö 680 928,0 сюрс шайт, сы лыдын вояс серти:
2008 во – 65 550,0 сюрс шайт,

2009 во – 100 000,0 сюрс шайт,

2010 во – 100 000,0 сюрс шайт,

2011 во – 315 378,0 сюрс шайт,

2012 во – 100 000,0 сюрс шайт

	Уджтас олöмö пöртан кадколаст
	–
	2008 – 2012 вояс

	Уджтас олöмö пöртан виччысяна медшöр кывкöртöдъяс 
	–
	2012 во кежлö Уджтас олöмö пöртöмыс сетас позянлун:

 капитальнöя дзоньтавны 3476 керка;

бурмöдны  132800 семьялысь олан условие;

нюжöдны уна патераа керкаяслысь оландырсö;

лöсьöдны уна патераа керкаясын гражданалысь безопаснöй да бур олан условиеяс;
лöсьöдны оланін юкöнын асвеськöдлöм сöвмöдöм вылö условиеяс;

кыскыны оланін юкöнö уна патераа керкаяс капитальнöя дзоньталöм вылö  бюджетысь öтдор источникъясысь содтöд сьöм

	Уджтас олöмö пöртöм бöрся контроль котыртан система
	–
	Уджтас олöмö пöртöм бöрся видзöдны Коми Республикаса Государственнöй Сöветлы да Коми Республикаса Правительстволы


I. Мытшöдлöн сюрöс да сійöс программнöй методöн збыльмöдöмлысь коланлун подулалöм
Öнія кадö водзö збыльмöдсьöны  оланін да коммунальнöй комплекс реформируйтан мераяс, мый веськöдöма оланін фонд видзöм, сылöн эффективнöй, дугдывлытöг да аварияястöг уджалöм вылö, оланін да коммунальнöй услугаяслысь качество содтöм вылö, мый сетöны олысьяслы, гражданалы олöм вылö бур да безопаснöй условиеяс лöсьöдöм, жыр кутысьясöн уна патераа керкаясöн – оланін кутысьяслöн товариществоясöн веськöдланног бöрйöм вылö условиеяс лöсьöдöм вылö.
Такöд йитöдын бурмö тайö юкöнын уджалысь нормативнöй правовöй база.

Россия Федерацияса оланін кодексöн пыртсьöны уна патераа керкаяс капитальнöя дзоньталöм кузя выль условиеяс. Россия Федерацияса оланін кодекслöн 154 статья серти артыштöма капитальнöя дзоньтавны жыр кутысьяслöн тшöт весьтö уна патераа керкаын öтувъя эмбур.
Сэк жö артмöны ыджыд сьöкыдлунъяс эмбур кутысьяслöн тшöт весьтö уна патераа керкаяс капитальнöя дзоньталöмсö нуöдöмын, тöд вылö кö босьтны налысь важмöмсö.

Коми Республикаын оланін фондлöн öтувъя плöщадьыс лоö 22, 348 млн кв. метр да артмöдö 91,4 сюрс олан керка, на пиысь 24 сюрсыс – 18,278 млн кв. метр öтувъя плöщадьöн уна патераа керкаяс, на пиысь 2 прöчент оборудуйтöма лифтъясöн.
Уна патераа керкаяслöн öтувъя лыдысь 46 прöчентсö стрöитöма 1946-сянь 1970-öд воясын, 36 прöчентсö – 1971-сянь 1995-öд воясын. 31-сянь 65 прöчентöдз республикаын эксплуатируйтсьö важмöм 9647 уна патераа олан керка, 70 прöчентысь унджык – 1475 уна патераа олан керка.
Уна патераа 6175 керка олан жырлöн 1088,9 сюрс кв. метр öтувъя плöщадьöн лоö киссян выйын, уна патераа 185 керка олан жырлöн 149,7 сюрс кв. метр öтувъя плöщадьöн – аварийнöй выйын.

2006 воын уна патераа керкаясын öтувъя киссьöм эмбур капитальнöя дзоньталöма олан керкаясын öтувъя плöщадьлöн 77,8 сюрс кв. метр вылын, мый 2005 во серти 7 прöчент вылö этшаджык. Капитальнöя дзоньталöма 49,8 сюрс кв. метр керка фасад 98,7 сюрс кв. метр керка вевт. Капитальнöя дзоньталöм вылö вöлі видзöма 391,3 млн шайт.
Олан керкаяслöн öтувъя плöщадь капитальнöя дзоньталöма 2001 во серти 8 прöчент вылö этшаджык. Олан керкаяслысь öтувъя плöщадь капитальнöя этшаджык дзоньталöм вöсна киссьöм да аварийнöй оланіныс содіс 2001 во серти 40 прöчентысь унджык вылö, либö 576,9 сюрс кв. метр вылö.

Уна патераа керкаяс ас кадö капитальнöя дзоньтавтöм вöсна öдйöджык киссис да унджык лоис киссьöм да аварийнöй оланін.

Коми Республикаын уна патераа керкаяслысь техническöй серпассö да лыддьöдлöм мытшöдъяссö тöд вылö босьтöмöн, колö нуöдны уна патераа керкаяс капитальнöя дзоньталöм кузя мероприятиеяссö комплекснöя, сы лыдын уджъяс олöмö пöртöм (вевтъяс дзоньталöм, электричествоöн, шоныдöн, биаруöн, ваöн могмöдан инженернöй керкапытшкöсса системаяс, ва нуöдöм дзоньталöм, сы лыдын ресурсъясöн вöдитчöм арталан приборъяс да веськöдлан узелъяс пуктöм, лифтöвöй оборудование дзоньталöм да вежöм, мый шуöма уджöдны туйтöмöн, фасадъяс шонтöм да дзоньталöм, пöдвальнöй жыръяс дзоньталöм, мый пырöны уна патераа керкаяслöн öтувъя эмбурö), а сідзжö уна сикас источникысь сьöм кыскöм кузя удж.
"Оланін да коммунальнöй овмöс реформируйтöмлы отсалан фонд йылысь" Федеральнöй оланпасöн артыштöма тайö мытшöдъяс бырöдöм вылö Фондысь сьöм сетöм да индöма уна патераа керкаяс капитальнöя дзоньталöм вылö Россия Федерацияса субъектъяслы государственнöй финансöвöй отсöг сетан условиеяс.

Такöд йитöдын эм коланлун тайö мытшöдъяссö программно-целевöй методöн бырöдöмын.
II. Уджтаслöн медшöр могъяс да могъяс
Уджтаслöн медшöр могöн лоö муниципальнöй районъясын (кар кытшъясын) уна патераа керкаяс капитальнöя дзоньталöмын отсöг наын гражданалысь безопаснöй да бур условиеяс лöсьöдöм вылö.
Уджтаслöн могъяс:

муниципальнöй районъясса (кар кытшъясса) муниципальнöй юкöнъяслы уна патераа керкаяс капитальнöя дзоньталöмын государственнöй отсöг сетöм;

уна патераа керкаяс капитальнöя дзоньталöм вылö оланін да коммунальнöй овмöс да бюджетысь öтдор источникъяс реформируйтöмлы отсалан фондысь сьöм кыскöм.

III. Медшöр могъяс донъялöм, кутшöмъясöс олöмö пöртöм могысь Уджтасыс примитсьö
Уджтас могъяслöн тöдчанлуныс урчитсьö татшöм медшöр документъясöн:

Россия Федерацияса Федеральнöй Собраниелы Россия Федерацияса Президентлöн 2007 во апрель 26 лунся Послание;

"Оланін да коммунальнöй овмöс реформируйтöмлы отсалан фонд йылысь" 2007 во июль 21 лунся 185-ФЗ №-а Федеральнöй оланпас;

"Россияса гражданалы – лöсялана да бур оланін" приоритетнöй национальнöй проектлöн туйвизьяс, медшöр мероприятиеяс да параметръяс, мыйяс вынсьöдöма Россия Федерацияса Президент бердын приоритетнöй национальнöй проектъяс олöмö пöртöм кузя Сöвет президиумöн 2005 во декабр 21 лунö.
Уджтас могъяслöн тöдчанлуныс Коми Республика тшупöдын вынсьöдсьö 2006 – 2010 вояс вылö да 2015 воöдз Коми Республика экономическöя да социальнöя сöвмöдан стратегиялöн положениеясöн, мый ошкöма Коми Республикаса Правительстволöн 2006 во март 27 лунся 45 №-а шуöмöн, кодлöн медшöр туйвизьясысь öтиöн индöма оланін фонд видзöм кузя могъяс збыльмöдöм, сэні олысь гражданалöн безопаснöй да бур олан условиеяс.
IV. Уджтас олöмö пöртан кадколаст
Уджтас олöмö пöртан кадколастыс – 2008 – 2012 вояс.
V. Программнöй мероприятиеяслöн система
	Д/в

№
	Мероприятие ним
	Мероприятие олöмö пöртан кадколаст
	Сьöмöн могмöдан кадколаст (сюрс шайт)
	Бюджетысь сьöм босьтысь (кывкутысь)

	
	
	
	Ставыс
	20

во
	20

во
	20
10

во
	2011
во
	20
12

во
	

	1
	2
	3
	4
	5
	6
	7
	8
	9
	10

	I юкöдув. Уна патераа керкаяс капитальнöя дзоньталöм кузя могъяс збыльмöдöмын меставывса асвеськöдлан органъяслы государственнöй отсöг

	1.
	Уна патераа керкаяс капитальнöя дзоньталöм кузя меставывса асвеськöдлан органъяскöд юöртан да консультативнöй удж нуöдöм
	2008 – 2012
	–
	–
	–
	–
	–
	–
	Коми Республикаса архитектура, стрöитчöм да коммунальнöй овмöс министерство

	2.
	Уна патераа керкаясын öтувъя эмбур видзöмысь кывкутöм серти уна патераа керкаясын жыръяс кутысьяскöд гöгöрвоöдана удж нуöдöм кузя меставывса асвеськöдлан органъяскöд öтувъя удж 
	2008 – 2012
	–
	–
	–
	–
	–
	–
	Коми Республикаса архитектура, стрöитчöм да коммунальнöй овмöс министерство

	3.
	Меставывса асвеськöдлан органъяскöд  уна патераа керкаяслысь, кутшöмъясöс колö капитальнöя дзоньтавны, адреснöй лыддьöг артмöдöм кузя öтувъя удж 
	2008
	–
	–
	–
	–
	–
	–
	Коми Республикаса архитектура, стрöитчöм да коммунальнöй овмöс министерство

	4.
	Уна патераа керкаяс капитальнöя дзоньталöм кузя муниципальнöй адреснöй уджтасъяс лöсьöдöм кузя меставывса асвеськöдлан органъяскöд öтувъя удж 
	2008
	–
	–
	–
	–
	–
	–
	Коми Республикаса архитектура, стрöитчöм да коммунальнöй овмöс министерство

	5.
	Уна патераа керкаяс капитальнöя дзоньталöм кузя мероприятиеяс могмöдöм вылö субсидияяс сетöм *
	2008 –2012
	680 928,0
	65 550,0
	100 000,0
	100 000,0
	315 378,0
	100 000,0
	Лöсялана финансöвöй во вылö Коми Республикаса республиканскöй бюджет йылысь Коми Республикаса Оланпасöн индöм юклöм серти меставывса бюджетъяс

	
	Ставыс I юкöдув кузя
	
	680 928,0
	65 550,0
	100 000,0
	100 000,0
	315  378,0
	100 000,0
	

	II юкöдув. Уна патераа керкаяс капитальнöя дзоньталöм вылö оланін да коммунальнöй овмöс да бюджетысь öтдор источникъяс реформируйтöмлы отсалан фондлöн тшöт весьтö финансöвöй отсöг кыскöм кузя мероприятиеяс

	6.
	Оланін да коммунальнöй овмöс реформируйтан муниципальнöй планъяс дасьтöм кузя меставывса асвеськöдлан органъяскöд öтувъя удж 
	2008
	–
	–
	–
	–
	–
	–
	Коми Республикаса архитектура, стрöитчöм да коммунальнöй овмöс министерство

	7.
	Меставывса бюджет да бюджетысь öтдор источникъясысь, сы лыдын уна патераа керкаясын жыр кутысьяслысь, уна патераа керкаяс капитальнöя дзоньталöм вылö сьöм кыскöм кузя меставывса асвеськöдлан органъяскöд удж нуöдöм
	2008 – 2012
	–
	–
	–
	–
	–
	–
	Коми Республикаса архитектура, стрöитчöм да коммунальнöй овмöс министерство

	8.
	Уна патераа керкаясын оланін кутысьяслысь товариществояс котыртöмöн керкаöн веськöдлöмö олан жыръяс кутысьясöс кыскöм кузя меставывса асвеськöдлан органъяскöд öтувъя удж 
	2008 –2012
	–
	–
	–
	–
	–
	–
	Коми Республикаса архитектура, стрöитчöм да коммунальнöй овмöс министерство

	9.
	Став сикас эмбур формаа веськöдлысьорганизацияясöс уна патераа керкаясöн веськöдлыны кыскöм кузя меставывса асвеськöдлан органъяскöд öтувъя удж 
	2008 –2012
	–
	–
	–
	–
	–
	–
	Коми Республикаса архитектура, стрöитчöм да коммунальнöй овмöс министерство

	10.
	Уна патераа керкаяс капитальнöя дзоньталöм вылö оланін да коммунальнöй овмöс реформируйтны отсалан фонд тшöт весьтö финансöвöй отсöг сетöм вылö заявка лöсьöдöм могысь колана документъяс дасьтöм кузя меставывса асвеськöдлан органъяскöд удж нуöдöм
	2008 – 2011
	–
	–
	–
	–
	–
	–
	Коми Республикаса архитектура, стрöитчöм да коммунальнöй овмöс министерство

	11.
	Уна патераа керкаяс капитальнöя дзоньталöм вылö индöм фонд тшöт весьтö финансöвöй отсöг сетöм вылö заявкаяс лöсьöдöм кузя оланін да коммунальнöй овмöс реформируйтны отсалан фондкöд удж
	2008 – 2011
	–
	–
	–
	–
	–
	–
	Коми Республикаса архитектура, стрöитчöм да коммунальнöй овмöс министерство

	12.
	Уна патераа керкаяс капитальнöя дзоньталöм вылö индöм фонд тшöт весьтö финансöвöй отсöг сетöм вылö заявкаяс лöсьöдöм да оланін да коммунальнöй овмöс реформируйтны отсалан фондлöн инпасö сетöм
	2008 – 2011
	–
	–
	–
	–
	–
	–
	Коми Республикаса архитектура, стрöитчöм да коммунальнöй овмöс министерство

	
	II юкöдув кузя ставыс
	
	–
	–
	–
	–
	–
	–
	

	
	Уджтас кузя ставыс
	
	680 928,0
	65 550,0
	100 000,0
	100 000,0
	315 378,0
	100000,0
	

	
	
	
	
	
	
	
	
	
	


Пасйöд: * уна патераа керкаяс капитальнöя дзоньталöм вылö субсидияяс сетсьöны муниципальнöй районса (кар кытшса) бюджетысь капитальнöя дзоньталöмсö софинансируйтан условие дырйи 5 % оз этшаджык.
VI. Уджтас олöмö пöртöмысь  кывкöртöдъяс донъялöм да Уджтаслысь виччысяна бюджетнöй, экономическöй да социальнöй тöдчанлун донъялöм

Уджтаслысь мероприятиеяс олöмö пöртöмыс сетас позянлун 2012 во помöдз шедöдны татшöм вермöмъяс:

дзоньтавны капитальнöя 3476 керка;

бурмöдны 132800 семьялысь олан условиеяс;

нюжöдны уна патераа керкаяслысь оландырсö;
могмöдны уна патераа керкаясын олысь гражданалысь безопаснöй да бур олан условиеяс;

лöсьöдны оланін юкöнын асвеськöдлöм сöвмöдöм вылö условиеяс; 

кыскыны оланін юкöнö уна патераа керкаяс капитальнöя дзоньталöм вылö бюджетысь öтдор источникъясысь содтöд сьöм.

Уджтасса торъя мога лыдпасъяслöн вежсьöм

1 таблица

	Д/в №
	Лыдпас ним
	2006 во
(факт)
	2007 во
(донъялöм)
	2008 во
	2009 во
	2010 во
	2011 во
	2012 во

	1.
	Уна патераа керка лыд, мый колö  капитальнöя дзоньтавны (керка ед.)
	816
	1190
	615
	706
	748
	750
	657

	2.
	Семья лыд, кодъяс бурмöдісны олан условиеяс уна патераа керкаяс капитальнöя дзоньталöмöн (сюрс семья)
	11,4
	23,4
	29,9
	31,5
	28,0
	25,8
	17,6


Уджтаслысь бюджетнöй тöдчанлунсö лоö петкöдлöма уна патераа керкаяс капитальнöя дзоньталöм да наын авария колясъяс бырöдöм вылö бюджетнöй рöскод чинöмöн.
Уджтаслысь экономическöй тöдчанлунсö лоö петкöдлöма:

уна патераа керкаясын öтувъя олан плöщадьлöн öти квадратнöй метр вылö рöштшöтын капитальнöя дзоньталöмлысь позяна донлысь быдмöмсö кутöмын;

капитальнöя дзоньталöм нуöдöмын нюжöдöм (сійöс нуöдан нормативъяс серти) кадколаста уна патераа керка лыд быд вося чинöмын.

Уджтаслысь социальнöй тöдчанлунсö лоö петкöдлöма:

гражданалы бур олан условиеяс лöсьöдöмын;

обществоын социальнöй ёсьлун чинöмын;
олан пунктъяслысь ортсыса серпассö бурмöдöмын.

VII. Уджтас сьöмöн могмöдöм
Коми Республикаса республиканскöй бюджет тшöт весьтö Уджтас сьöмöн могмöдан öтувъя мындаыс лоö 680 928,0 сюрс шайт, сы лыдын вояс серти:
2 таблица

	Д/в №
	Туйвизь ним
	Сьöмöн могмöдан мында (сюрс шайт)

	
	
	Ставыс
	2008 во
	2009 во
	2010 во
	2011 во
	2012 во

	1.
	Уна патераа керкаяс капитальнöя дзоньталан могъяс збыльмöдöмын меставывса асвеськöдлан органъяслы государственнöй отсöг
	680 928,0
	65 550,0
	100 000,0
	100 000,0
	315 378,0
	100 000,0

	2. 
	Уна патераа керкаяс капитальнöя дзоньталöм вылö оланін да коммунальнöй овмöс да бюджетысь öтдор источникъяс реформируйтöмлы отсалан фонд тшöт весьтö финансöвöй отсöг кыскöм кузя мероприятиеяс (2008 – 2011 вояс)
	–
	–
	–
	–
	–
	–

	
	Уджтас кузя ставыс
	680 928,0
	65 550,0
	100 000,0
	100 000,0
	315 378,0
	100 000,0


VIII. Уджтас олöмö пöртöм бöрся видзöдан система
Уджтас олöмö пöртöм бöрся видзöдöны Коми Республикаса Государственнöй Сöвет да Коми Республикаса Правительство.
Коми Республикаса Правительство сетö урчитöм пöрадок серти Коми Республикаса Государственнöй Сöветлы Уджтас олöмö пöртöм йылысь отчёт.

Комиöдіс   Афанасьева

14 143 пас

